
	Lüttje witte Ballen
Winter büst greisig un kold      hest völ düster Dagen
Brengst de Minsken weer een Tied    waar's nadenken un fragen
Wörum gifft so völ Leed up eer       un Pien un Klag un Sörgen
Un kummt ok vör de arme Lüüd   eens dags     en beter Mörgen
Un worum hört de Krieg neet up   un muten Minsken strieden
Lüttje Kinner hebb'n al Nood    mutt dat all tied so blieben
Un jüst wenn ik neet wieder weet  un Kummer mi de Ahm bold nimmt
Denn brengst du Winter mi dien Trost   de mi an d' Freid up Eer besünnt.
Refrain:
Lüttje witte Ballen   fallen sacht van boben
Malen disse Eer in witt    dat nix Düsters overblifft.
Lüttje witte Ballen   de net as Kinner spölen
Wiesen mi up hör egen art    dat alltied grund to Hope is.
	
	Winter büst greisig und kold   een iesige Gesell
Man unner diene ruche art hest ok     een weeke Steh
Ok du kannst Kinner glückelg maken, un dat will mi wall wiesen
Dat ok een tied de Sörgen brengt    hett noch    anner Sieden
Un en kann net ohn anner to    war Leed is    dor is ok Freid
Un wenn ik ut mien Fenster kiek  kann 'k sehn     wo dat geiht.
Refrain:
Lüttje witte Ballen……….Hope is.   (2 x, 2. höher)
De wiesen mi up hör egen Art, dat alltied Grund to Hope is.


